                                   ՀԻՄՆԱՎՈՐՈՒՄ

1. Անհրաժեշտությունը
ՀՀ կառավարության որոշման նախագիծը պայմանավորված է «Միկրոռեգիոնալ մակարդակի համակցված տարածական պլանավորման փաստաթղթերի մշակում» ծրագրի ֆինանսավորմամբ և առաջանցիկ կատարման ապահովմաբ, ՀՀ Կառավարական տուն 3 շենքի 4-րդ հարկի սանհանգույցների ընթացիկ նորոգման աշխատանքների կատարմամբ, ինչպես նաև կոմիտեի բնականոն աշխատանքն ապահովելու համար վարչական սարքավորումների ձեռքբերմամբ:
2. Ընթացիկ իրավիճակը և խնդիրները
«Միկրոռեգիոնալ մակարդակի համակցված տարածական պլանավորման փաստաթղթերի մշակում» ծրագրի ֆինանսավորման և առաջանցիկ կատարման վերաբերյալ

ՀՀ վարչապետի 2019 թվականի սեպտեմբերի 11-ի N ԱՔ/163-2019 հանձնարարականի համաձայն՝ մինչև 2020 թվականի հունվարի 1-ը պետք է կնքված լինեն կապիտալ ծախսերի ֆինանսավորման համար 2020 թվականի պետական բյուջեով նախատեսված բոլոր գնումների պայմանագրերը: Ծրագրով նախատեսված բոլոր գնման առարկաների ձեռքբերման նպատակով «Գնումների մասին» ՀՀ օրենքի 15-րդ հոդվածի 6-րդ կետի համաձայն հայտարարվել են 545796․060 նախահաշվային արժեքով գնման գործընթացներ և 492 298.0 հազար դրամ արժեքի պայմանագրերը կնքման փուլում են, այդ թվում.
ՀՀ Արագածոտնի մարզի բոլոր բնակավայրերը ներառող թվով 11 փաստաթուղթ` 205 298.0 հազար դրամ արժեքով, 
ՀՀ Շիրակի մարզը մասնակի՝ 84 բնակավայրերը ներառող թվով 6 փաստաթուղթ՝ 165 600.0 հազար դրամ արժեքով, 
ՀՀ Գեղարքունիքի մարզը մասնակի՝ 41 բնակավայրերը ներառող թվով 3 փաստաթուղթ՝ 74 600.0 հազար դրամ արժեքով, 
ՀՀ վարչապետի հանձնարարականի համաձայն ՀՀ Շիրակի մարզի Աշոցք խոշորացված համայնքի (11 բնակավայր) տարածական պլանավորման փաստաթղթի համար, մանրամասն գոտևորմամբ և նախատեսվող դահուկային սպորտային համալիրի տարածքային հատակագծման նախագծի ներառմամբ` 46 800.0 հազար դրամ արժեքով:
ՀՀ կառավարության 2017 թվականի մայիսի 4-ի N 526-Ն որոշման 32-րդ կետի 5-րդ ենթակետի համաձայն կանխավճարի չափը չի կարող գերազանցել ընտրված մասնակցի առաջարկած գնի 25 %: 2020 թվականի պետական բյուջեով նախատեսված միկրոռեգիոնալ մակարդակի համակցված տարածական պլանավորման փաստաթղթերի նախագծերի մշակման աշխատանքների ծրագրի շրջանակներում կնքված պայմանագրերի արժեքի (492 298.0 հազար դրամ) 25% -ը կազմում է 123 074.5 հազար դրամ (Գնման ընթացակարգի վերաբերյալ Տեղեկանք 1-ը կցվում է): 
ՀՀ Շիրակի մարզի բոլոր համայնքների համար միկրոռեգիոնալ մակարդակի համակցված տարածական պլանավորման փաստաթղթերի ձեռքբերման գործընթացը և ծրագրի առաջանցիկ կատարումն ապահովելու նպատակով առաջարկում ենք 2020 թվականի պայմանագրերով նախատեսված աշխատանքների համար 25 % կանխավճարը տրամադրել 2019 թվականի  պետական բյուջեի խնայողություններից գոյացած միջոցներից և 2020 թվականին նախատեսված 495,000.0 հազար դրամի կանխատեսվող խնայողությունների շրջանակներում ձեռքբերել ՀՀ Շիրակի մարզի թվով                                    34 բնակավայրը ներառող 4 փաստաթուղթ 71,733.15 հազար դրամ նախահաշվային արժեքով:
[bookmark: _GoBack]2020 թվականի պետական բյուջեով նախատեսված գնման պայմանագրերում Շիրակ-4 չափաբաժնում Աշոցք խոշորացված համայնքի փոխարեն առաջանցիկ ներառվել է Շիրակի-8 չափաբաժինը ներառող՝ Գյումրի քաղաքը և 10 բնակավայրերը, քանի որ Աշոցք խոշորացված համայնքի համար «Գնումների մասին» ՀՀ օրենքի 15-րդ հոդվածի                6-րդ կետի համաձայն հայտարարված մրցույթի արդյունքում պայմանագիրը կնքման փուլում է: Արդյունքում ՀՀ Շիրակի մարզի բոլոր համայնքների միկրոռեգիոնալ մակարդակի համակցված տարածական պլանավորման փաստաթղթերի ձեռքբերման գործընթացը 2021 թվականի փոխարեն կիրականացվի 2020 թվականին:

ՀՀ Կառավարական տուն 3 շենքի 4-րդ հարկի սանհանգույցների ընթացիկ նորոգման աշխատանքների կատարման վերաբերյալ
 
ՀՀ քաղաքաշինության կոմիտեին հանձնված Կառավարական տուն 3 շենքի 4-րդ հարկի թվով 6 սանհանգույցի վերջին նորոգումն իրականացվել է 2011 թվականին և գտնվում է հակահիգենիկ վիճակում:
Սանհանգույցներում տեղադրված սարքերն ու սարքավորումները, օգտագործված երեսպատման ավելի քան 8 տարվա շահագործման արդյունքում ձեռք են բերել ֆիզիկական մաշվածության բարձր աստիճան: 
Հաշվի առնելով վերոգրյալն առաջարկվում է թերությունների ակտի հիմքով կազմակերպել սանհանգույցների ընթացիկ նորոգման մրցութային գործընթաց՝ «գնանշման հարցում» ընթացակարգով (նախահաշիվը կցվում է):

ՀՀ Կառավարական տուն 3 շենքի 4-րդ հարկի սանհանգույցների ընթացիկ նորոգման աշխատանքների գնման գործընթացը կազմակերպվել է «Գնումների մասին» ՀՀ օրենքի 15-րդ հոդվածի 6-րդ կետի համաձայն:
Գնման գործընթացը հայտարարվել է 2019 թվականի նոյեմբերի 29–ին:


Կոմիտեի բնականոն աշխատանքի կազմակերպման նպատակով վարչական սարքավորումների գնման գործընթացի վերաբերյալ

1. ՀՀ քաղաքաշինության կոմիտեի համակարգչային տեխնիկան հնամաշ է և զգալի մասի  հաշվեկշռային (մնացորդային)  արժեքը զրոյական է: 

Ծավալների ավելացմամբ պայմանավորված անհրաժեշտ ծրագրային ապահովման համար հզոր համակարգչային տեխնիկայի անհրաժեշտության, քաղաքաշինական փաստաթղթերի, մասնավորապես գլխավոր հատակագծերի տպման, պատճենահանման և թվայնացման գործընթացների ժամանակ պարբերաբար առաջացող խնդիրների լուծման նպատակով առաջարկվում է համալրել կոմիտեի համակարգչային տեխնիկան:

2. ՀՀ քաղաքաշինության կոմիտեի Ալեքսանդր Թամանյանի անվան ճարտարապետության ազգային թանգարան-ինստիտուտի համար առաջնային և կարևորագույն նշանակություն ունի ցուցասրահների լուսավորության հարցը:
Ըստ հաշվարկների անհրաժեշտ է 75 հատ լամպ՝ 2 սրահների պատշաճ լուսավորությունն ապահովելու համար:
Լամպերի հետ մեկտեղ անհրաժեշտ են նաև լամպերն ամրացնելու և տեղաշարժելու համար նախատեսված համապատասխան սարքավորումներ՝ ռելսեր:
Թանգարանը նաև խիստ կարիք ունի ցուցանմուշները կախելու համար նախատեսված հատուկ ժամանակակից ռելսերի:

2019 թվականին ՀՀ քաղաքաշինության կոմիտեի կարիքների համար անհրաժեշտ համակարգչային տեխնիկայի և լուսավորության սարքերի ձեռքբերման գնման գործընթացներն իրականացվել են «Գնումների մասին» ՀՀ օրենքի 15-րդ հոդվածի 6-րդ կետի համաձայն: 
Նշված որոշման նախագծով նախատեսվել է նաև վարչական սարքավորումների ձեռքբերմանն ուղղել  5,881.7 հազար դրամ։

Գնման ընթացակարգերի վերաբերյալ Տեղեկանք 2-ը կցվում է:


3. Նախագծի մշակման գործընթացում ներգրավված ինստիտուտները և անձինք

ՀՀ քաղաքաշինության կոմիտեի աշխատակիցները

4. Ակնկալվող արդյունքը

· Առաջանցիկ կարգով ավարտել ՀՀ Շիրակի մարզի միկրոռեգիոնալ մակարդակի համակցված տարածական պլանավորման  փաստաթղթերի ձեռքբերման գործընթացը:
Ամբողջական ծրագրի կատարումն ավարտել առնվազն 6 ամիս ավելի շուտ:

· ՀՀ Կառավարական տուն 3 շենքի 4-րդ հարկի սանհանգույցների  սանիտարահիգիենիկ վիճակի բարելավում: 

· Կոմիտեի գործառույթների պատշաճ կատարման համար անհրաժեշտ տեխնիկական հագեցվածության ապահովում:


